
ᑐᓴᒐᒃᓴᖅ 

ᑲᑎᒪᔨᕋᓛᑦ ᐊᔭᐅᖅᑏᑦ ᓴᖅᑭᑎᑦᓯᕗᑦ ᑭᖑᓪᓕᖅᐹᒥᒃ ᐅᓂᒃᑳᓕᐊᕐᒥᓐᓂᒃ ᓂᕈᐊᖅᑐᓕᕆᓂᕐᒧᑦ ᓄᓇᕗᒥ  

ᐃᖃᓗᐃᑦ, ᓄᓇᕗᑦ (ᐅᒃᑑᐱᕆ 23, 2000) - ᑲᑎᒪᔨᕋᓛᑦ ᐊᔭᐅᖅᑏᑦ ᓴᖅᑭᑎᑦᓯᕗᑦ ᑭᖑᓪᓕᖅᐹᒥᒃ 
ᐅᓂᒃᑳᓕᐊᕐᒥᓐᓂᒃ, ᑕᐃᒎᓯᖃᕐᑐᖅ: ᕿᒥᕐᕈᔭᐅᓂᖓ ᐅᓂᒃᑳᓕᐊᕆᔭᐅᓚᐅᖅᑑᑉ ᓂᕈᐊᖅᑐᓕᕆᔨᒃᑯᑦ ᐊᖏᔪᖅᑳᖓᓐᓄᑦ 
ᓄᓇᕗᒥ: ᓂᕈᐊᕐᓂᖅ ᓯᕗᓪᓕᖅᐹᒥᒃ ᒪᓕᒐᓕᐅᖅᑎᒃᓴᓂᒃ ᓄᓇᕗᒥ - 1999: ᓄᑖᖅ ᐱᒋᐊᓕᓵᕈᑕᐅᔪᖅᖅ 
ᒪᓕᒐᓕᐅᕐᕕᒻᒥ ᐅᓪᓗᒥ.  

ᕼᐊᓐᑐ ᑐᑐ, ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ, ᓇᓗᓇᐃᖅᓯᓚᐅᕐᐳᖅ ᐱᒻᒪᕆᐅᓂᖏᓐᓂᒃ ᐅᓂᒃᑳᓕᐊᒦᒃᑐᓂᒃ 
ᐊᒻᒪᓗ ᐃᓄᓐᓂᒃ ᐅᖃᖃᑎᖃᓚᐅᕐᓂᖏᓐᓂᒃ ᐱᕙᓪᓕᐊᔭᐅᑎᓪᓗᒍ ᓴᖅᑭᑕᐅᓂᐊᕐᑎᓪᓗᒍᓗ ᐅᓂᒃᑳᓕᐊᖅ. 
ᓂᕈᐊᕐᓂᐅᕙᒃᑐᑦ ᑐᙵᕕᒋᔭᐅᒻᒪᑕ ᐃᓱᒪᖅᓱᕈᓐᓇᕐᓂᕐᒧᑦ. ᓂᕈᐊᕐᓂᐅᔪᑦ ᐊᐅᓚᑦᓱᒪᒐᑦᑎᒍ ᑎᓕᐅᕆᔾᔪᑎᒋᔪᓐᓇᕐᓗᒍ 
ᐃᓚᒋᔭᐅᔭᕆᐊᖃᕐᓂᕐᒥᒃ, ᐃᓕᑕᖅᓯᓂᕐᒥᒃ ᐊᔾᔨᐅᖏᓐᓂᕆᔭᐅᔪᓂᒃ ᖃᓄᐃᔾᔪᓯᐅᔪᓂᒃ ᓄᓇᕗᒥ, ᐊᒻᒪᓗᒃᑕᐅᖅ 
ᐊᑑᑎᖃᑦᓯᐊᖅᑎᓐᓇᓱᐊᕐᓗᒋᑦ ᑮᓇᐅᔭᑎᒍᓪᓗ ᑲᒪᑦᓯᐊᕋᓱᐊᕈᑕᐅᓗᑎᒃ..  

ᑲᑎᒪᖃᑎᖃᖃᑦᑕᕆᓪᓗᑎᒃ ᓂᕈᐊᖅᑐᓕᕆᔨᒃᑯᑦ ᐊᖏᔪᖅᑳᖓᓐᓂᒃ ᐊᓯᖏᓐᓂᓪᓗ ᓂᕈᐊᖅᑐᓕᕆᓂᕐᒧᑦ 
ᐊᖏᔪᖅᑲᐅᑎᒋᔭᐅᔪᓂᒃ, ᑲᑎᒪᔨᕋᓛᑦ ᐃᓄᓐᓂᒃ ᑭᒃᑯᑐᐃᓐᓇᕐᓂᒃ ᑐᓴᕆᐊᕐᕕᖃᖃᑦᑕᓚᐅᕆᕗᑦ ᐳᓚᕋᕐᓱᑎᒃ 
ᓄᓇᓕᓐᓄᑦ ᐃᖃᓗᓐᓂ, ᑲᖏᖅᖠᓂᕐᒥ, ᑰᒑᕐᔪᒻᒥ, ᑲᖏᖅᑐᒑᐱᒻᒥ, ᑭᙵᕐᖤ, ᖁᕐᓗᖅᑑᒥ ᐊᒻᒪᓗ ᐃᒡᓗᓕᒑᕐᔪᒻᒥ. 
ᐅᖃᖃᑎᒌᔾᔪᑕᐅᔪᓂ ᑕᐅᑐᒃᑕᖃᕋᓱᓗᐊᓚᐅᕐᐳᑦ ᓯᕗᕐᖓᒍᑦ ᓄᓇᕗᒥᐅᓄᑦ ᖃᓄᐃᔾᔪᑕᐅᖃᑦᑕᖅᓯᒪᔪᓂᒃ 
ᓂᕈᐊᕐᓇᐅᑎᓪᓗᒍ ᐊᒻᒪᓗ ᑐᓴᕆᐊᕐᕕᖃᕐᓱᑎᒃ ᖃᓄᒃᑲᓐᓂᖅ ᓂᕈᐊᕐᓂᐅᔪᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ.  

ᐊᑐᓕᖁᔨᔾᔪᑎᓕᐊᖑᓗᐊᖅᓯᒪᔪᖅ ᐅᓂᒃᑳᓕᐊᒥ ᓄᓇᕗᑦ, ᓄᓇᓖᑦ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖏᑦ ᑲᑐᔾᔨᖃᑎᒌᖁᓪᓗᒋᑦ ᓴᖅᑭᑎᑦᓯᒐᓱᓐᓂᕐᒧᑦ ᑐᑦᑕᕐᕕᒋᔭᐅᔪᒃᓴᒥᒃ ᓂᕈᐊᖅᑐᓕᕆᓂᕐᒧᑦ ᑎᑎᕋᕐᕕᒃᓴᒥᒃ 
ᓄᓇᕗᒧᑦ. ᑖᓐᓇ ᑎᑎᕋᕐᕕᒃᓴᖅ ᐊᐅᓚᑦᓯᔨᐅᓂᐊᕐᐳᖅ ᑕᒪᐃᓐᓂᒃ ᓂᕈᐊᖅᑐᓕᕆᔾᔪᑕᐅᔪᓂᒃ 
ᓂᕈᐊᕈᑕᐅᔭᕆᐊᖃᕐᑐᓕᒫᓄᑦ, ᐊᒻᒪᓗ ᐱᓕᕆᐊᖃᕐᓗᑎᒃ ᓄᑖᓂᒃ ᐱᒋᐊᖅᑎᑕᐅᕙᓪᓕᐊᔪᓂᒃ ᓲᕐᓗ 
ᐊᑐᖅᑕᐅᖏᓐᓇᕐᓂᐊᕐᑐᒥᒃ ᓂᕈᐊᖅᑎᐅᔪᑦ ᐊᑎᓕᐅᖅᑕᐅᓯᒪᕕᖏᓐᓂᒃ ᐊᒻᒪᓗ ᐃᓕᓐᓂᐊᕐᑎᑕᐅᔾᔪᑎᒃᓴᖏᓐᓂᒃ 
ᓂᕈᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᓯᕗᓂᒃᓴᒥ ᓂᕈᐊᖅᑐᓕᕆᔾᔪᑎᒃᓴᑦ ᐋᖅᑭᐅᒪᑦᓯᐊᕐᓂᖅᓴᐅᖁᓪᓗᒋᑦ.  

ᐅᓂᒃᑳᓕᐊᖅ ᑕᐅᑐᒃᑕᖃᕋᓱᓗᐊᕆᕗᖅ ᖃᐅᔨᓴᑦᓯᐊᕆᐊᖃᕐᓂᕐᒥᒃ ᓄᓇᕗᒥᐅᓕᒫᑦ, ᐱᖃᓯᐅᑎᓪᓗᒋᑦ ᐃᓐᓇᑐᖃᐅᔪᑦ, 
ᐃᓕᓐᓂᐊᕐᑏᑦ ᐊᒻᒪᓗ ᑎᒥᒥᒍᑦ ᐊᔪᕈᑎᖃᕐᑐᑦ, ᐃᓚᒋᔭᐅᑦᓯᐊᕈᓐᓇᕐᓂᖅᓴᐅᖁᓪᓗᒋᑦ ᓂᕈᐊᕐᓇᐅᔪᒥ. ᐅᓂᒃᑳᓕᐊᖅ 
ᐊᑐᓕᖁᔨᕗᖅ ᐊᒥᓱᑲᓪᓚᓐᓂᒃ ᓇᓗᓇᐃᖅᓯᒪᔪᓂᒃ ᐱᒋᐊᖅᑎᑕᐅᔪᒃᓴᓂᒃ ᑕᒪᓐᓇ ᑲᔪᓯᑦᓯᐊᕈᓐᓇᖁᓪᓗᒍ.  

ᐅᓂᒃᑳᓕᐊᖅ ᓴᖅᑭᑎᑦᓯᓯᒪᕗᖅ 60 ᐅᖓᑖᓄᑦ ᐊᑐᓕᖁᔭᐅᓯᒪᔪᓂᒃ, ᐅᑯᐊ ᐱᖃᓯᐅᔾᔭᐅᓪᓗᑎᒃ:  

·        ᑐᑦᑕᕐᕕᒋᔭᐅᔪᒃᓴᖅ ᓂᕈᐊᖅᑐᓕᕆᓂᕐᒧᑦ ᑎᑎᕋᕐᕕᒃ ᓴᖅᑭᑕᐅᖁᓪᓗᒍ ᐊᐅᓚᑦᓯᔨᐅᓂᐊᕐᓗᓂ 
ᓂᕈᐊᖅᑐᓕᕆᔾᔪᑕᐅᔪᓕᒫᓂᒃ ᓄᓇᕗᒥ, ᑕᐃᔭᐅᓗᓂ ᓂᕈᐊᖅᑐᓕᕆᕕᒃ ᓄᓇᕗᒥᒥ;  

·        ᐱᓕᕆᐊᖃᕐᑎᐅᓂᐊᕐᑐᓂᒃ ᑎᒥᐅᔪᓂᒃ ᓴᖅᑭᑎᑦᓯᖁᓪᓗᒋᑦ, ᑲᑎᒪᔨᖃᕐᓗᑎᒃ ᑭᒡᒐᕐᑐᐃᔪᓂᒃ ᓄᓇᕗᑦ 
ᒐᕙᒪᖓᓂᒃ, ᓄᓇᕗᑦ ᑐᙵᕕᒃᑯᓐᓂᑦ, ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᓄᓇᕗᒥ ᕼᐊᒻᓚᐅᔪᑦ 
ᑲᑐᔾᔨᖃᑎᒌᖏᓐᓂᑦ, ᑲᓇᑕᒥ ᓂᕈᐊᖅᑐᓕᕆᔨᓂᑦ ᐊᓯᖏᓐᓂᓪᓗ ᑲᑐᔾᔨᖃᑎᒌᖑᔪᓂᒃ ᐊᐅᓚᑦᓯᕙᑦᑐᓂᒃ 



ᓂᕈᐊᖅᑐᓕᕆᓂᕐᒥᒃ ᓄᓇᓕᓐᓂ ᐋᔩᖃᑎᒌᖁᓪᓗᒋᑦ ᖃᓄᒻᒪᕆᒃ ᑖᓐᓇ ᑎᑎᕋᕐᕕᒃ ᐊᐅᓚᑦᓯᖃᑦᑕᕐᓂᐊᕐᒪᖔᑦ 
ᓂᕈᐊᖅᑐᓕᕆᔾᔪᑎᓂᒃ ᐱᔪᒪᔭᕆᔭᐅᔪᑦ ᐊᔾᔨᒌᖏᑦᑐᓄᑦ ᑲᑐᔾᔨᖃᑎᒌᖑᔪᓄᑦ ᐱᓕᕆᐊᖑᑦᓯᐊᕈᓐᓇᖁᓪᓗᒋᑦ, 
ᖃᓄᕐᓗ ᓂᕈᐊᖅᑐᓕᕆᔾᔪᑕᐅᕙᒃᑐᑦ ᐋᖅᑭᐅᒪᑦᓯᐊᕈᓐᓇᕐᒪᖔᑕ, ᐊᒻᒪᓗ ᑎᑎᕋᕐᕕᒃ ᓇᒦᓐᓇᔭᕐᒪᖔᑦ ᐋᖅᑭᒃᓯᓗᑎᒃ;  

·        ᒪᓕᒐᐅᑉ ᐃᓚᖓ ᐱᔾᔪᑎᖃᕐᑐᖅ ᓂᕈᐊᕐᓇᐅᑎᓪᓗᒍ ᒪᓕᒐᕐᒥᒃ ᓯᖁᒥᑦᓯᓂᖅ ᓂᕈᐊᕐᑐᓕᕆᓂᐅᑉ ᒪᓕᒐᖓᓂ 
ᑎᑎᕋᖅᑕᐅᑦᓯᐊᒃᑲᓐᓂᖁᓪᓗᒍ ᑐᑭᓯᓇᕐᓂᖅᓴᐅᓕᕐᓗᓂ ᐊᒻᒪᓗ ᑐᑭᓯᐅᒪᔾᔪᑎᒃᓴᓂᒃ ᓴᖅᑭᑎᑦᓯᑲᓐᓂᕐᓗᑎᒃ 
ᓇᓗᓇᐃᖅᓯᔪᓂᒃ ᓱᓇᐃᑦ ᓯᖁᒥᑦᓯᓂᐅᒻᒪᖔᑕ ᒪᓕᒐᕐᒥᒃ ᓴᖅᑭᑕᐅᖁᓪᓗᒋᑦ ᐃᓄᓐᓄᑦ ᓂᕈᐊᕋᒃᓴᐅᕙᒃᑐᓄᓪᓗ;  

·        ᐊᑐᖅᑕᐅᖏᓐᓇᕐᓂᐊᕐᑐᒥᒃ ᓂᕈᐊᖅᑎᐅᔪᑦ ᐊᑎᖏᓐᓂᑦ ᑎᑎᕋᖅᑕᐅᓯᒪᕕᐅᓂᐊᕐᑐᒥᒃ ᓴᖅᑭᑎᑦᓯᓗᑎᒃ 
ᐊᒻᒪᓗ ᓂᕈᐊᖅᑎᐅᔪᑦ ᐊᓯᐊᓄᑦ ᓄᓇᓕᐅᔪᒧᑦ ᓄᒃᑎᕐᓂᐊᕐᐸᑦ ᓂᕈᐊᕈᓐᓇᐅᑎᖏᑦ ᓄᒃᑎᖅᑕᐅᔪᓐᓇᖁᓪᓗᒋᑦ 
ᓅᓯᒪᔪᓄᑦ ᓂᕈᐊᕐᓇᐅᕌᓂᒃᑎᓪᓗᒍ;  

·        ᓄᓇᕗᑦ ᒐᕙᒪᖓ ᓴᖅᑭᑎᑦᓯᖁᓪᓗᒍ ᓄᑖᒥᒃ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᑐᕌᖓᔪᒥᒃ ᓄᓇᕗᒧᑦ 
ᑎᑎᕋᖅᓯᒪᓂᖏᑦ ᑐᑭᓯᓇᕐᔫᒥᑎᓪᓗᒋᑦ ᐃᓄᓐᓄᑦ ᓂᕈᐊᖅᑎᐅᔪᓄᑦ, ᓂᕈᐊᕋᒃᓴᐅᔪᓄᑦ ᓂᕈᐊᖅᑐᓕᕆᔨᓄᓪᓗ;  

·        ᓂᕈᐊᕐᓇᐅᔪᑦ ᓴᖅᑭᐅᒪᑎᑕᐅᖃᑦᑕᖁᓪᓗᒋᑦ ᐱᓇᓱᐊᕈᓯᐅᑉ ᕿᑎᐊᓂ, ᐅᒃᑑᐱᕆᒥ ᓄᕕᒻᐱᕆᒥᓘᓐᓃᑦ;  

·        ᓂᕈᐊᕐᓇᐅᓂᐊᕐᑐᑦ ᓇᐃᒡᓕᒋᐊᖅᑕᐅᓯᒪᖁᓪᓗᒋᑦ ᐅᓪᓗᓂᑦ 45-ᓂᑦ ᐅᓪᓗᓄᑦ 35-ᓄᑦ ᐊᒻᒪᓗ 
ᓂᕈᐊᕋᒃᓴᐅᑎᑦᓯᓂᕐᒧᑦ ᑕᑕᑎᕆᐊᖃᕐᑕᐅᕙᒃᑐᑦ ᐊᑯᓂᐅᓂᖏᑦ ᓇᐃᒡᓕᒋᐊᖅᑕᐅᖁᓪᓗᒋᑦ ᖁᓕᓂᑦ ᐅᓪᓗᓂᑦ 
ᑕᓪᓕᒪᓄᑦ ᐅᓪᓗᓄᑦ; ᐊᒻᒪᓗ  

·        ᒪᓕᒐᓕᐅᖅᑎᒃᑯᑦ ᓱᓕ ᐃᓱᒪᒃᓴᖅᓯᐅᕈᑎᖃᕈᒪᒃᐸᑕ ᐊᑉᐸᕆᐊᖅᑕᐅᖁᓪᓗᒋᑦ ᓂᕈᐊᕈᓐᓇᕐᑐᑦ ᐅᑭᐅᖏᑦ 16-
ᒨᖓᓕᖅᑎᑕᐅᓗᑎᒃ ᒪᓕᒐᓕᐅᖅᑎᒃᓴᓂᒃ ᓂᕈᐊᕐᓂᕐᒧᑦ, ᐃᓄᓐᓂᒃ ᓂᕈᐊᕕᒡᔪᐊᖅᑎᑦᓯᓗᑎᒃ ᐃᓱᒪᒋᔭᖏᓐᓂᒃ 
ᓄᓇᕗᒥᐅᑦ ᖃᓄᐃᓕᖓᖁᔨᒻᒪᖔᑕ ᑐᑭᓯᓂᐊᕐᕕᒋᓗᒋᑦ.  

 ᐊᔾᔨᖏᑦ ᐅᓂᒃᑳᓕᐊᑉ ᐱᔭᐅᔪᓐᓇᕐᑐᑦ ᒪᓕᒐᓕᐅᖅᑎᒃᑯᑦ ᐅᖃᓕᒫᒐᖃᕐᕕᐊᓂᑦ. ᑐᓂᐅᖅᑲᐅᑎᒋᔭᐅᓂᐊᕐᑐᑦ 
ᕼᐊᒻᓚᐅᔪᓕᒫᑦ ᑲᑎᒪᔨᖏᓐᓄᑦ ᐱᓇᓱᐊᕈᓯᕐᓂ ᖃᐃᕙᓪᓕᐊᔪᓂ.  

 ᑐᑭᓯᒋᐊᒃᑲᓐᓂᕈᒪᒍᕕᑦ, ᑐᑭᓯᒋᐊᕐᕕᐅᔪᓐᓇᕐᑐᖅ:  

 ᑐᓂ ᕉᔅ  
ᑭᒃᑯᑐᐃᓐᓇᕐᓄᑦ ᑐᓴᒐᒃᓴᓕᕆᔨ  
ᐅᖄᓚᐅᑎᐊ: (867) (867) (867)  
ᓱᑲᑦᑐᒃᑯᑦ: (867) (867) (867)  
ᑎᑭᓕᐅᕿ2ᑐᓕᑲ.ᓴᒥ.ᖃᖑ  

 


